
Høyring - forslag om endringar i politilova

Justisdepartementet sender med dette forslag til endring i politilova på høyring. Føremålet med endringa er å kunne gi kommunane heimel for å arbeide aktivt mot forsøpling av offentlege uterom.

Oslo kommune, Bergen kommune og Trondheim kommune har dei siste åra gjennomført ei forsøksordning med kommunal handheving av dei lokale politivedtektene, knytt til reinhald og vintervedlikehald av fortau. Kommunane har evaluert ordninga og ønskjer å gjere forsøksordninga permanent.

Ei liste over høyringsinstansane følgjer vedlagt. Vi ber adressatane vurdere om det er behov for å leggje høyringsnotatet fram for underliggande etatar og organ som ikkje står oppførte på høyringslista. Eventuelt ber vi høyringsinstansane om å konferere med underliggande etatar og inkludere deira synspunkt i høyringsuttalinga. For ordens skuld nemner vi at høyringa er open også for andre enn dei som står oppførte direkte på høyringslista.

Vi ber om at høyringsuttalingane blir sende til Justisdepartementet, Politiavdelinga, Postboks 8005 Dep, 0030 Oslo. Det er ønskeleg at høyringsuttalingane i tillegg til vanleg papirversjon også blir oversende på e-post til adressa postmottak@jd.dep.no.

Vi ber om høyringsinstansanes uttaling innan 28. oktober 2009.

Bakgrunnen for den korte høyringsfristen og at departementet må fråvike utgreiingsinstruksen punkt 5.2, er eit ønske om at lovendringa kan tre i kraft innan 2010. Bakgrunnen for dette er at forsøkskommunane i utgangspunktet bare har godkjenning av forsøket ut året 2009. I tillegg er det gitt signal frå andre kommunar enn forsøkskommunane om at dei ønskjer å ta ordninga i bruk. Forsøkslova gir likevel heimel til utvidning av forsøksperioden dersom det blir arbeidd med moglege regelendringar, jf. forsøkslova § 3 tredje ledd.

Vidare meiner departementet at det er uproblematisk med ein kort høyringsfrist, då vi vurderer saka slik at den ikkje har omfattande konsekvensar eller er så viktig at det er naudsynt med lang høyringsfrist.

Høyringsbrevet og høyringsnotatet med vedlegg er også tilgjengelege på Justisdepartementets internettsider.

Departementet tek sikte å kunne sette ordninga i kraft 1. januar 2010 eller så raskt som mogleg etter Stortingsbehandlinga dersom denne ikkje førelegg til nyttår. 

Med helsing

Karen Alette Melander

ekspedisjonssjef

Silje Lien Nilsen

førstekonsulent

